
In hierdie uitgawe van Tydskrif vir Nederlands en Afrikaans word twee referate 
van die 2017-kongres van die Suid-Afrikaanse Vereninging vir Neerlandistiek 
(SAVN) gebundel. Hierdie kongres, wat einde Junie buite Parys in die Vrystaat 
plaasgevind het, het “Kontrapunt: Kontrastiewe en komparatiewe perspektiewe 
op die Afrikaanse en Nederlandse taal- en literatuurstudie” as kongrestema 
gehad. Referate is ook opgeneem in Tydskrif vir Geesteswetenskappe.

Die kongresartikels in hierdie uitgawe van TN&A, is een van Adri Breed 
en Daniel van Olmen oor menslike onpersoonlike voornaamwoorde in 
Nederlands en Afrikaans asook Marni Bonthuys se bydrae oor debuutpryse vir 
Afrikaanse en Nederlandse poësie.

Bykomend is nog twee artikels van gereelde bydraers tot die TN&A ingesluit 
– Wium van Zyl en Willem de Vries se artikel oor Deon Meyer se roman 
Proteus as ‘literaire thriller’ asook Yves T’Sjoen en Elke Seghers s’n oor Breyten 
Breytenbach en beeldvorming in die Vlaamse tydskrif Revolver.

Laastens is ’n artikel deur Dan Sleigh toegevoeg waar ’n kritiese perspektief 
gebied word op die geskiedskrywing in Karel Schoeman se Skepelinge. Aanloop 
tot ’n roman.

Namens die SAVN bedank ek graag die Van Ewijck-Stigting vir finansiële 
steun van TN&A. 

